
				Kaca iki durung katitiwaca
꧋ꦲꦚ꧀ꦗꦁꦏꦼꦥ꧀ꦥꦶꦏꦠꦿꦔꦤ꧀ꦱꦮꦠꦮꦶꦱ꧀ꦲꦶꦁꦏꦁꦏꦊꦧꦼꦠ꧀ꦥꦽꦭꦸ꧉

꧋ꦲꦶꦁꦔꦶꦁꦒꦶꦭ꧀ꦥꦸꦤꦶꦏꦒꦩ꧀ꦧꦂꦥꦔꦤ꧀ꦠꦺꦤ꧀ꦏꦏꦸꦁꦥꦸꦠꦿꦶ꧌ꦧꦺꦴꦁꦱꦭꦸꦲꦸꦂ꧍ꦲꦶꦁꦔꦪꦺꦴꦒꦾꦏꦂꦠ꧉

꧋ꦲꦶꦁꦏꦭꦮꦂꦠꦶꦏꦗꦮꦺꦤ꧀ 7 ꦱꦸꦫꦮꦮꦸ 1857 ꦲꦸꦠꦮꦶ 7 ꦗꦸꦭꦶ 1927 ꦠꦲꦸꦤ꧀ II ꦎꦁꦏ꧇꧒꧗꧇ꦏꦫꦔꦤ꧀ꦧꦧ꧀ꦥꦔꦤ꧀ꦠꦺꦤ꧀ꦱꦸꦫꦏꦂꦠ꧈ꦱꦫꦺꦃꦤꦶꦁꦠꦏ꧀ꦱꦶꦃꦮꦺꦴꦤ꧀ꦠꦼꦤ꧀ꦏꦶꦏꦶꦫꦁꦔꦤ꧀ꦤꦶꦥꦸꦤ꧀ꦱꦮꦠꦮꦶꦱ꧀ꦲꦶꦁꦏꦁꦏꦸꦭꦩꦤꦃꦥꦽꦭꦸꦢꦶꦥꦸꦤ꧀ꦱꦸꦩꦼꦉꦥ꧀ꦥꦶꦲꦶꦁꦔꦏꦛꦃ꧈ꦥꦿꦩꦶꦭꦏꦸꦭꦏꦼꦥꦼꦏ꧀ꦱꦲꦩꦼꦮꦃꦲꦶꦩꦸꦫꦶꦃꦗꦁꦏꦼꦥ꧀ꦥꦶꦥꦸꦤ꧀ꦱꦒꦢꦸꦒ꧀ꦒꦶꦁꦱꦼꦱꦼꦉꦥ꧀ꦥꦤ꧀ꦏꦸꦭ꧈ꦏꦢꦺꦴꦱ꧀ꦠ꧇

꧋ꦲꦶꦁꦏꦕ 445 ꦏꦺꦴꦭꦺꦴꦩ꧀ I ꦭꦫꦶꦏ꧀ꦏꦤ꧀ 17 ꦱꦏꦶꦁꦔꦤ꧀ꦝꦥ꧀ꦲꦶꦁꦏꦁꦩꦸꦔꦼꦭ꧀꧇…ꦥꦔꦤ꧀ꦠꦺꦤ꧀ꦗꦊꦂꦲꦺꦱ꧀ꦠꦿꦶꦥꦁꦒꦶꦃ꧈ꦱꦩꦶꦩꦔꦁꦒꦺꦢꦶꦥꦸꦤ꧀ꦮꦱ꧀ꦠꦤꦶꦢꦺꦴꦢꦺꦴꦠ꧀ꦠꦤ꧀꧈ꦕꦫꦤꦶꦁꦥꦔꦁꦒꦺꦗꦊꦂꦲꦺꦱ꧀ꦠꦿꦶꦏꦢꦺꦴꦱ꧀ꦥꦔꦒꦼꦩ꧀ꦩꦤ꧀ꦤꦶꦥꦸꦤ꧀ꦥꦫꦭꦸꦲꦸꦂ꧈ꦩꦭꦃꦭꦶꦩꦿꦃꦲꦶꦥꦸꦤ꧀ꦢꦶꦥꦸꦤ꧀ꦮꦱ꧀ꦠꦤꦶꦔꦺꦩ꧀ꦧꦥꦔꦒꦼꦩ꧀ꦩꦤ꧀ꦤꦶꦁꦫꦠꦸ꧉ꦥꦸꦤꦶꦏꦊꦉꦱ꧀ꦱꦶꦥꦸꦤ꧀꧇ꦕꦫꦤꦶꦁꦥꦔꦁꦒꦺꦗꦊꦂꦔꦿꦱꦸꦏ꧀ꦏꦥꦿꦧꦺꦴꦤ꧀ꦤꦶꦁꦫꦠꦸ꧈ꦲꦶꦁꦒꦶꦃꦥꦸꦤꦶꦏꦏꦩ꧀ꦥꦸꦃꦲꦤ꧀ꦮꦔꦸꦤ꧀ꦒꦽꦧꦺꦴꦁꦲꦤ꧀ꦝꦼꦩ꧀꧈ꦩꦏꦸꦛꦧꦶꦫꦸꦒꦸꦤ꧀ꦝꦠꦤ꧀ꦥꦚꦩꦠ꧀꧉

꧋ꦲꦶꦁꦒꦶꦃꦗꦭꦂꦫꦤ꧀ꦏꦠꦫꦶꦏ꧀ꦱꦏꦶꦁꦢꦪꦤꦶꦥꦸꦤ꧀ꦥꦔꦤ꧀ꦠꦺꦤ꧀ꦢꦶꦥꦸꦤ꧀ꦮꦼꦤꦁꦔꦏꦼꦤ꧀ꦲꦔꦿꦱꦸꦏ꧀ꦏꦥꦿꦧꦺꦴꦤ꧀ꦤꦶꦁꦤꦠꦥꦸꦤꦶꦏ꧈ꦲꦁꦒꦺꦤ꧀ꦤꦶꦥꦸꦤ꧀ꦠꦤ꧀ꦱꦃꦢꦶꦥꦸꦤ꧀ꦱꦸꦲꦸꦤ꧀ꦱꦸꦲꦸꦤ꧀꧈ꦢꦶꦥꦸꦤ꧀ꦏꦸꦂꦩꦠꦶꦲꦸꦠꦮꦶꦢꦶꦥꦸꦤ꧀ꦭꦸꦲꦸꦂꦫꦏꦼꦤ꧀ꦥꦶꦪꦩ꧀ꦧꦏ꧀ꦲꦶꦁꦮꦼꦏ꧀ꦢꦭ꧀ꦥꦸꦤꦶꦏ꧈ꦢꦭꦃꦥꦏꦸꦂꦩꦠꦤ꧀ꦤꦶꦁꦠꦠꦧꦸꦃꦲꦤ꧀ꦤꦶꦥꦸꦤ꧀ꦩꦮꦶꦭ

